
Antzezlana ARKABIAn izango da ekainaren 26an, osteguna    
 
Vital Fundazioaren Berdintasun zikloak amatasunaren argi-ilunak jorratuko ditu Madres/Amak lanaren eskutik     

• Sarrerak bihar jarriko dira salgai 12 euroren truke  

Vitoria-Gasteiz, 2026ko maiatzak 6.- Vital Fundazioaren Berdintasun zikloak pertsona adina ikuspuntu dituen gai bat jorratuko du hurrengo hitzorduan: amatasuna. Eta Elena Díaz Barrigónek idatzi eta zuzendutako Madres/Amak komedia desesperatuaren eskutik egingo du. 75 minutuan zehar, emakume batek ama izatea edo ez izatea erabakitzen duenean aurrez aurre izango dituen gai eta beldur guztien inguruko hausnarketa egingo dute bost aktorek. Ikuskizun hori ARKABIAra iritsiko da Madrilgo Lara Antzokian hiru denboraldi eman ondoren eta ekainaren 26an ikusteko aukera izango da. Sarrerak bihartik aurrera eros daitezke www.fundacionvital.eus webgunean edo aurrez aurre ARKABIAn (Posta kalea 13-15), astelehenetik igandera 11:00etatik 14:00etara eta 17:00etatik 20:00etara (astearteetan itxita).

Istorioa ikastetxe bateko itxarongelan garatuko da, bost emakume gela horretan giltzapetuta geratuko dira-eta. Isolamenduak espero ez diren mugak gaindituko dituen murgiltzea eragingo du, eta amatasunaren argi-ilunak azaleratuko ditu, barrez lehertzeko moduan,  era ausart, garratz eta errealistan. 

Madres/Amak antzezlanak publikoarekin konektatu du, itzulinguru barik hitz egiten duelako eta emakume batek ama izatea erabakitzen duenean nahiz ama ez izatea erabakitzen duenean aurrez aurre dituen gai eta beldur guztiei buruz hausnartzera behartzen duelako. Lanaren egile eta zuzendariaren hitzetan: “Madres/Amak goitik behera zabaltzea da, oihu irekia, ekuazioaren erdigunera doan diana”. 

Berarekin batera, Cayetana Cabezas, Marta Eguía, Tamara Berbés eta Mechi Oliverio aktoreak izango dira agertokian.

